Nafarroako Parlamentuko Mahaiak, 2016ko azaroaren 14an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Guzmán Miguel Garmendia Pérez jaunak aurkezturiko jabeldura, Nafarroako gazteek gure gizartea eta ingurunea eraikitzeko orduan duten parte-hartzeari eta horien eraginari buruzkoa.

2. Jabeldura hori Osoko Bilkuran izapidetzea.

3. Nafarroako Parlamentuko Aldizkari Ofizialean argitara dadin agintzea.

Iruñean, 2016ko azaroaren 14an

Lehendakaria: Ainhoa Aznárez Igarza

JABELDURAREN TESTUA

Nafarroako Alderdi Sozialista parlamentu-
taldeari atxikitako foru parlamentari Guzmán Miguel Garmendia Pérezek, Legebiltzarreko Erregelamenduan ezarritakoaren babesean, honako jabeldura hau aurkezten du, Osoko Bilkuran eztabaidatzeko: 

Gazteriari buruzko apirilaren 1eko 11/2011 Foru Legea onetsi ondoren, Nafarroako Gobernuak Nafarroako Foru Komunitateko 2013-2015 Gazteriaren I. Plan Integrala garatu zuen, eta ondotik Gazteriari buruzko 2015eko Diagnosia heldu zen, Kultura, Kirol eta Gazteriako kontseilariak 2016ko otsailaren 24an Nafarroako Parlamentuan aurkeztu zuena. Une honetan eskura dugu Nafarroako Gobernuaren II. Gazteria Planaren zirriborroa. Plana parte-hartze, kontsulta eta ekarpen prozesuan dago. Aipatu II. Planaren helburua da 2017-2020 aldia biltzea. 

Ez dugu zalantzan jartzen plan horien asmo ona, hala beraien garapenean nola ezarpenean, eta guri ere beharrezkoa iruditzen zaigu, eta uste dugu bertan agertzen diren ehunka proposamen gazteriaren mesederako faktoreak direla, baina ez dute laguntzen populazio-sektore hori sar dadin dagokion arloko alderdi exekutiboan. 

Orain prestatzen ari den Gazteria Planaren hitzaurrean jasotzen den bezala, helburu eta ekintza guztietan, zeharkako moduan, hiru eremu hartuko dira kontuan: genero-berdintasuna, gizarteratzea eta euskara”; horiek funtsezkoak ote diren alde batera utzita, “gizarteratzea” puntuari gehitzen zaio testu bat: “gaur egun nafar gizartea osatzen duten kolektibo eta pertsona guztien aukera-berdintasuna sustatuko da. Gainera, irisgarritasuna erraztuko zaie desgaitasuna duten pertsonei”. Hala dio testuak, baina ez da aipatzen Nafarroako gazteriak eremu guztietan izan behar duen eginkizun exekutiboa. 

Plan horien beharra berretsita, uste dugu gazteriak eskatzen duela, etorkizunerako eta bizi-
kalitatea hobetzeko proposamenez gain, kontuan har ditzatela bere iritziak, erabakiak hartzen eta gobernu-jardueran parte hartuz eta errealitatean duen agerpenaren araberako hautaketa- eta eragin-ahalmena eskuratuz. 

Gazteak dira, lehenengo eta behin, orain eraikitzen ari garen gizartearen jaraunsleak. Beraz, haiek ere marraztu behar dute errealitate bat, gainerakoei ahalbidetuko diguna haien sormen-indarra ezagutzea eta erabiltzea, eta haiek eraiki behar dituzte proposamen errealistak eta beraien mundu-ikuskeraren araberakoak, eginkizun exekutiboa izan ohi dutenen ikuspegi heldutik urruti. 

Unibertsitateak, Lanbide Heziketako zentroak, institutuak, ikastetxeak, heziketako beste zentro batzuk, Gazteriaren Kontseilua, Gazteriaren Institutua, eta gizarte- eta kultura-eremu asko eta asko...; horietan jadanik gazteria kontuan hartzen dute eta, gainera, kudeatzeko eta eginarazteko boterea eskaintzen diote. Baina beste eremu askotan, Nafarroako Gobernutik eta bere enpresa publikoetatik hasita, populazioaren zati horrek eragiteko edo parte hartzeko duen ahalmena oso txikia da, edo hutsa, era horretan haien atxikimendu eza sustatuz eta haien talentuaren eta ikuspegi guztiz beharrezkoaren balizko ekarpena galduz. 

Jabelduraren testua: 

Nafarroako Gobernuarentzako jabeldura, gure gizartearen eta bizi garen ingurunearen eraikuntzan Nafarroako gazteriak duen parte-hartzeari eta eraginari buruzkoa. 

Iruñean, 2016ko azaroaren 10ean 

Foru parlamentaria: Guzmán Miguel Garmendia Pérez

